
სახელმწიფო სარეგისტრაციო კოდი 090.013.003.938 
საქართველოს სახელმწიფო საგადასახადო დეპარტამენტის თავმჯდომარის 
ბრძანება №265
1999 წლის 11 ნოემბერი 

ქ. თბილისი

„ბუნებრივი რესურსებით სარგებლობისათვის გადასახადის გამოანგარიშებისა და გადახდის წესის შესახებ” ინსტრუქციის თაობაზე

საქართველოს საგადასახადო კოდექსის 227-ე მუხლის საფუძველზე, ამავე კოდექსით დადგენილი სამართლებრივი ნორმების შესრულების მიზნით ვბრძანებ:
1. დამტკიცდეს საქართველოს ფინანსთა სამინისტროსთან და საქართველოს გარემოსა და ბუნებრივი რესურსების დაცვის სამინისტროსთან შეთანხემებული ინსტრუქცია „ბუნებრივი რესურებით სარგებლობისათვის გადასახადის გამოანგარიშებისა და გადახდის წესის შესახებ”.
2. გაუქმდეს „ბუნებრივი რესურებით სარგებლობისათვის გადასახადის გამოანგარიშებისა და გადახდის წესის შესახებ” ინსტრუქციაში ცვლილებებისა და დამატებების შესახებ” საქართველოს სახელმწიფო საგადასახადო დეპარტამენტის თავმჯდომარის 1999 წლის 20 იანვრის №9 ბრძანება.

მ. ჩიკვილაძე
ი ნ ს ტ რ უ ქ ც ი ა

ბუნებრივი რესურსებით სარგებლობისათვის გადასახადის

გამოანგარიშებისა და გადახდის წესის შესახებ

1. მოცემული ინსტრუქცია შემუშავებულია საქართველოს საგადასახადო კოდექსის მე-10 კარის საფუძველზე ამავე კოდექსით დადგენილი სამართლებრივი ნორმების შესრულების მიზნით და იგი განსაზღვრავს ბუნებრივი რესურსებით სარგებლობისათვის გადასახადის გამოანგარიშებასა და გადახდასთან დაკავშირებულ ურთიერთობებსა და წესს.


მუხლი 1. გადასახადის გადამხდელები 

1. ბუნებრივი რესურსებით სარგებლობისათვის გადასახადის გადამხდელები არიან ფიზიკური და იურიდიული პირები, რომელთა საქმიანობა საქართველოს კანონმდებლობით ექვემდებარება ლიცენზირებას ბუნებრივი რესურსებით სარგებლობისათვის.

 2. გადასახადის გადამხდელთა საგადასახადო აღრიცხვაზე სრულად აყვანის მიზნით, საქართველოს გარემოსა და ბუნებრივი რესურსების დაცვის სამინისტრო და მისი რეგიონალური ორგანოები თავიანთი კომპეტენციის ფარგლებში შესაბამისად საქართველოს საგადასახადო ინსპექციას და ადგილობრივ საგადასახადო ინსპექციებს წარუდგენენ ინფორმაციას გაცემული ლიცენზიების შესახებ.


მუხლი 2. გადასახადით დაბეგვრის ობიექტი

1. ბუნებრივი რესურსებით სარგებლობის გადასახადით დაბეგვრის ობიექტია საქართველოს ტერიტორიაზე (ტერიტორიული წყლების, საჰაერო სივრცის, კონტინენტური შელფისა და განსაკუთრებული ეკონომიკური ზონის ჩათვლით) გარემოდან ამოღებული ბუნებრივი რესურსების მოცულობა (რაოდენობა), კერძოდ:

ა) მოპოვებული სასარგებლო წიაღისეულის მოცულობა (რაოდენობა); 

ბ) გარემოდან ამოღებული ტყის ფონდის ზეზეული ხეების მერქნული რესურსების მოცულობა (რაოდენობა);

 გ) გარემოდან ამოღებული მცენარეული რესურსების, მათი ცხოველქმედების პროდუქტების, ნაწილებისა და დერივატების, მათ შორის სოჭის გირჩების მოცულობა (რაოდენობა);

დ) გარემოდან ამოღებული წყლის რესურსების მოცულობა (რაოდენობა);

ე) გარემოდან ამოღებული ცხოველთა სამყაროს რესურსების მოცულობა (რაოდენობა), გარდა გადამფრენი ფრინველებისა, რომელთა გარემოდან ამოღებაზე წესდება ფიქსირებული გადასახადი, რომლის ოდენობა განისაზღვრება კანონით.


მუხლი 3. ბუნებრივი რესურსებით სარგებლობისათვის გადასახადის ოდენობა

1. წიაღით სარგებლობისათვის გადასახადის ზღვრული ოდენობა განსაზღვრულია სასარგებლო წიაღისეულის ძირითადი სახეობების მიხედვით ქვემოთ მოყვანილი ცხრილის შესაბამისად:
	სასარგებლო წიაღისეულის სახეობანი
	გადასახადის ზღვრული ოდენობის ფარგლები პროცენტებში მოპოვებული სასარგებლო წიაღისეულის ფასის მიმართ

	ნავთობი, გაზი
	5-10

	ნახშირი
	2-5

	ტორფი და საპროპელები
	2-5

	შავი ლითონები:

რკინა

მანგანუმი
	1-3

2-7

	ფერადი ლითონები (სპილენძი, ტყვია, თუთია, 
ანთიმონი, კადმიუმი, ალუმინი, სტრონციუმი და 

სხვა)
	3-5

	კეთილშობილი ლითონები (ოქრო, 

პლატინოიდები, ვერცხლი)
	4-6

	იშვიათი ლითონები, ელემენტები და მიწები
	2-5

	სამთო-ქიმიური ნედლეული (ანდეზიტი, ბარიტი, 

კალციტი, ბენტონიტური თიხები, დიატომიტი, 

იოდი, ბრომი და სხვა)
	1-5

	არამადნეული ნედლეული მეტალურგიისათვის 

საჭირო ნედლეულის ჩათვლით (დოლომიტი, 

ცეცხლგამძლე თიხები, საფლუსე კირქვები, 

კვარცის ქვიშები საყალიბე და მინის 

წარმოებისათვის, მინერალური საღებავები, 

ტალკი, ცეოლითი, კაოლინი, ტრაქიტი, 

პეგმატიტი, ლითოგრაფიული ქვა და სხვა)
	1-8

	ძვირფასი ქვები
	4-6

	საშენი მასალები (საცემენტე ნედლეული, 

თაბაშირი, გაჯი, პერლიტი, მოსაპირკეთებელი 

ქვები, ხრეში, ქვიშა, სააგურე თიხები, სახერხი 

ქვები და სხვა)
	2-5

	მინერალური წყლები
	1-10

	ტალახი
	5-15

	ნახშირორჟანგი – გაზი
	2-10

	მიწისქვეშა თერმული წყლები 
	1-15

	მიწისქვეშა მტკნარი წყლები 
	2-8

	მყარი სასარგებლო წიაღისეულის მოპოვებისა 

და გადამუშავების ნარჩენები
	0.5-3

	სამთამადნო საწარმოთა გამდიდრების კუდები
	1-5


2. ტყის ფონდის ზეზეული ხეების მერქნული რესურსებით სარგებლობისათვის გადასახადის ოდენობა განსაზღვრულია საქართველოს ტყის ფონდის მიწებზე გავრცელებული ტყის მერქნიანი სახეობების, კანონმდებლობით დადგენილი სატყეო სანიხრე თანრიგებისა და მერქნული რესურსების სასაქონლო ხარისხის მიხედვით ქვემოთ მოყვანილი ცხრილის შესაბამისად:

	ტყის მერქნიან სახეობათა ჯგუფები (სახეობათა დასახელების ჩათვლით)
	სანიხრე
თანრიგი
	გადასახადის ოდენობა ერთი მკრივი

კუბური მეტრისათვის პროცენტებში საბაზრო

ფასის მიმართ

	
	
	სამასალე მერქანი უქერქოდ

(დიამეტრი წვრილ თავში
	საშეშე მერანი ქერქით

	
	
	მსხვილი

25 სმ და მეტი
	საშუალო 13

სმ-დან 25

სმ-მდე
	წვრილი 4 სმ-

დან 13 სმ-მდე
	

	1
	2
	3
	4
	5
	6

	I ჯგუფი

უთხოვარი, ბზა, ღვია

ძელქვა, კაკალი
	1

2

3

4
	34

30

26

22
	30

27

24

21
	27

24

21

18
	5

4

3

2

	II ჯგუფი

მუხა,წაბლი,იფანი,თელა,

ნეკერჩხალი,ცაცხვი,პანტა

სასააჯი
	1

2

3

4
	30

26

22

18
	26

23

20

17
	23

20

17

14
	5

4

3

2

	III ჯგუფი

წიფელი,რცხილა,ჯაგრცხილა,
აკაკი,ჭადარი, უხრავი
	1

2

3

4
	26

22

18

14
	22

19

16

13
	19

16

13

10
	5

4

3

2

	IV ჯგუფი

ფიჭვი, ნაძვი, სოჭი, კედარი,
კვიპაროსი,კრიპტომერია,

ტუია
	1

2

3

4
	22

18

14

10
	18

15

12

9
	15

12

9

6
	5

4

3

2

	V ჯგუფი

ტყის დანარჩენი მერქნიანი

სახეობები
	1

2

3

4
	18

14

10

6
	14

11

8

5
	11

8

5

3
	5

4

3

2


3. საქართველოს „წითელ წიგნში” შეტანილი მერქნული რესურსების სახეობებით სარგებლობის გადასახადი გადაიხდება მხოლოდ განსაკუთრებულ შემთხვევებში: პათოლოგიური დაავადებების შედეგად გამხმარი, დიდთოვლიანობისა და ქარისაგან მოთხრილი ხეების რეალიზაციისა და მაგისტრალური გზების, ელექტროგადამცემი ხაზების, მილსადენების, ჰიდროტექნიკურ ნაგებობათა მშენებლობისას ჩატარებული ჭრების დროს. ასევე, ამ სახეობებით სარგებლობის გადასახადი გამოიყენება უკანონო ჭრების შედეგად მიყენებული ზარალის დაანგარიშებისათვის.

4. საქართველოს ტერიტორიაზე გარემოდან ამოღებული მცენარეული რესურსებით, მათი ცხოველქმედების პროდუქტებით, ნაწილებითა და დერივატებით, მათ შორის სოჭის გირჩების რესურსებით სარგებლობისათვის გადასახადის ოდენობა განისაზღვრება 10 პროცენტით ზემოაღნიშნული რესურსების საბაზრო ფასის მიმართ.
5. წყლის რესურსებით სარგებლობისათვის გადასახადის ოდენობა განსხვავებულია წყლის ობიექტების ჯგუფების მიხედვით ქვემოთ მოყვანილი ცხრილის შესაბამისად:
	წყლის ობიექტთა ჯგუფები (წყლის ობიექტთა სახეობების დასახელების ჩათვლით)
	გადასახადის ოდენობა ერთ კუბურ მეტრზე პროცენტებში საბაზრო ფასის მიმართ

	I ჯგუფი (მტკვარი შენაკადებით, მათთან დაკავშირებული ტბები და სხვა ზედაპირული წყალსატევები)
	10

	II ჯგუფი (შავი ზღვის წყალი)
	5

	III ჯგუფი (დანარჩენი ზედაპირული წყლის ობიექტები)
	3


6. თბოსადგურებისა და სარწყავი სისტემის საწარმოებისათვის გადასახადის ოდენობა შეადგენს ძირითადი ოდენობის ერთ პროცენტს, ჰიდროელექტროსადგურის საწარმოებისათვის – ძირითადი ოდენობის 0,01 პროცენტს, ხოლო კომუნალური და სოფლის წყალსადენებისათვის მტკნარი (მიწისქვეშა და ზედაპირული) წყლის რესურსებით სარგებლობისათვის 1 კუბ. მეტრ წყალზე – 0,01 თეთრს.
7. ცხოველთა სამყაროს რესურსებით (ობიექტებით) სარგებლობისათვის გადასახადი განსაზღვრულია ცხოველთა სამყაროს ობიექტების საქართველოში გავრცელებულ სახეობათა მიხედვით ქვემოთ მოყვანილი ცხრილის შესაბამისად:

	ცხოველთა სამყაროს ობიექტთა ჯგუფები (ცხოველთა სამყაროს ობიექტთა სახეობების დასახელებათა ჩათვლით)
	გადასახადის ოდენობა (ძუძუმწოვრებისა და ფრინველებისათვის სახეობის ერთ ერთეულ-ინდივიდზე, თევზებისა და წყლის ცხოველებისათვის ერთ ტონაზე) პროცენტებში რესურსის საბაზრო ფასის მიმართ

	I ჯგუფი (დათვი)
	35

	II ჯგუფი (გარეული ღორი)
	20

	III ჯგუფი (შველი, ირემი)
	45

	IV ჯგუფი (მგელი)
	25

	V ჯგუფი (ტურა, მელა, მაჩვი, კვერნა, 

ენოტისებური ძაღლი, ენოტი, გარეული კატა, 

ნუტრია)
	15

	VI ჯგუფი (კურდღელი)
	10

	VII ჯგუფი (ჯიხვი, არჩვი, კავკასიური 

შურთხი)
	55

	VIII ჯგუფი (სხვა ძუძუმწოვრები)
	5

	IX ჯგუფი (ხოხობი)
	35

	X ჯგუფი (კაკაბი, გარეული ბატი, გარეული 

იხვი)
	25

	XI ჯგუფი (ჩიბუხა, დუპელი, ტყის ქათამი, 

მწყერი, გვრიტი, ქედანი, მელოტა)
	20

	XII ჯგუფი (სხვა ფრინველები)
	10

	XIII ჯგუფი (ქაფშია)
	2,5

	XIV ჯგუფი (ქარსალა, მერლანგი, ხონთქარა, 

ქაშაყი, პელამისი, სამარიდა, სკუმბრია, 

სარღანი, ლუფარი, ფარგა, სარდინი, 

სტავრიდა)
	2,0

	XV ჯგუფი (კეფალი, წვერა, ციმორი, მურწა, 

შამაია, ლოქო)
	3,0

	XVI ჯგუფი (თეთრი ამური, სქელშუბლა, ტობი)
	2,2


	XVII ჯგუფი (კობრი, ჭერეხი, კაპარჭინა, 

ნაფოტა, ქარიყლაპია)
	1,8

	XVIII ჯგუფი (სიგი, პელიადი, ჭაფალა)
	1,5

	XIX ჯგუფი (კატრანი)
	4,0

	XX ჯგუფი (მდინარის კალმახი, ტბის კალმახი, 

ორაგულისებრნი)
	3,5

	XXI ჯგუფი (ზუთხისებრნი)
	5,5

	XXII ჯგუფი (რაპანი, მიდია)
	2,5

	XXIII ჯგუფი (სხვა თევზები და წყლის 

ცხოველები) 
	1,0

	XXIV ჯგუფი (გადაშენების საფრთხის წინაშე 

მყოფი სხვა გარეული ცხოველები) 
	30,0

	
	


8. გარემოდან გადამფრენი ფრინველების ამოღებაზე ერთჯერადი ფიქსირებული გადასახადი სეზონზე შეადგენს 5 ლარს.

9. საქართველოს „წითელ წიგნში” შეტანილი ცხოველთა სამყაროს სახეობებით სარგებლობის გადასახადი გამოიყენება აგრეთვე რესურსის უკანონო მოპოვების შედეგად მიყენებული ზარალის დაანგარიშებისათვის.

10. წიაღით სარგებლობის გადასახადის კონკრეტული ოდენობა ამ მუხლის პირველ პუნქტში მითითებული გადასახადის ზღვრულ ოდენობათა ფარგლებში სასარგებლო წიაღისეულის ძირითად სახეობათა მიხედვით, მათი ხარისხისა და გავრცელების პირობების გათვალისწინებით, განისაზღვრება წიაღით სარგებლობის ლიცენზირების საუწყებათაშორისო ექსპერტთა საბჭოს მიერ და შეიტანება წიაღით სარგებლობის ლიცენზიაში, გარდა ნავთობისა და გაზის რესურსებით სარგებლობის შემთხვევებისა, როდესაც წიაღით სარგებლობის გადასახადის კონკრეტული ოდენობა მოცემული მუხლის პირველი პუნქტის „ა” ქვეპუნქტში აღნიშნული ნავთობისა და გაზის წიაღისეულით სარგებლობის გადასახადის ზღვრული ოდენობის ფარგლებში განისაზღვრება „ნავთობისა და გაზის რესურსების მარეგულირებელი სახელმწიფო სააგენტოს მიერ და შეიტანება ამ სააგენტოს მიერ „ნავთობისა და გაზის შესახებ” საქართველოს კანონის შესაბამისად გაცემული ნავთობისა და გაზის რესურსებით სარგებლობის ლიცენზიაში. გადასახადის კონკრეტული ოდენობა განისაზღვრება პროცენტებში მოპოვებული სასარგებლო წიაღისეულის ფასის მიმართ (დღგ-ის გარეშე).

11. „მოპოვებული სასარგებლო წიაღისეულის ფასის განსაზღვრის შესახებ” საქართველოს ეკონომიკის მინისტრის 1998 წლის 25 მარტის ბრძანების შესაბამისად, მოპოვებული სასარგებლო წიაღისეულის ფასი განისაზღვრება მისგან წარმოებული სასაქონლო პროდუქციის სახით თავისუფალი (საბაზრო) საბითუმო (გასაცემი) ფასებით (გარდა შიდა ბაზარზე რეალიზებული ძვირფასი, კეთილშობილი ლითონებისა, რომლებზეც წესდება სახელმწიფო რეგულირებადი ფასები), რომლებიც „ფასებისა და ფასწარმოქმნის საფუძვლების შესახებ” საქართველოს კანონის თანახმად ყალიბდება მოთხოვნა-მიწოდების გავლენით თავისუფალი კონკურენციით, მოქმედი საგადასახადო სისტემისა და ყიდვა-გაყიდვის აქტის მონაწილე მხარეთა ინტერესების თავისუფალი შეხამების საფუძველზე „საქართველოს სამოქალაქო კოდექსის” სახელშეკრულებო სამართლის შესაბამისად:

 ა) იმ შემთხვევაში, როდესაც სასარგებლო წიაღისეულის მომპოვებლები ახდენენ მოპოვებული სასარგებლო წიაღისეულის რეალიზაციას როგორც სხვა მომხმარებლებზე, ასევე მის გამოყენებას საკუთარი მოხმარებისათვის, მაშინ მთლიანად მოპოვებულ და გამოყენებულ სასარგებლო წიაღისეულზე ფასი განისაზღვრება სხვა მომხმარებელზე გაცემული პროდუქციის ფასის მიხედვით;

ბ) მინერალური ან მიწისქვეშა მტკნარი წყლის ფასი, რომლის რეალიზაცია წარმოებს ბოთლებით, განისაზღვრება უშუალოდ წყალზე ტარისა და დამხმარე მასალების ღირებულების გარეშე;

 გ) თერმული წყლის ფასი განისაზღვრება ამ წყლისაგან გამოსაყენებელი ენერგიის შესაბამისი პირობითი სათბობის ფასით.

12. მოცემული მუხლის მე-2, მე-4, მე-5 და მე-7 პუნქტებში მითითებული ბუნებრივი რესურსებისათვის საბაზრო ფასი განისაზღვრება საქართველოს ეკონომიკის სამინისტროს მიერ შესაბამისი რესურსებით სარგებლობის საუწყებათაშორისო სალიცენზიო საექსპერტო საბჭოს რეკომენდაციით.


მუხლი 4. შეღავათები გადასახადში

1. გადასახადებისაგან თავისუფლდება მეტროპოლიტენის, წყალმომარაგების, საკანალიზაციო სისტემების, ინფრასტრუქტურული და საყოფაცხოვრებო დანიშნულების მიწისქვეშა ნაგებობათა მშენებლობისას მოპოვებული სასარგებლო წიაღისეულის მოცულობა (რაოდენობა).

2. გადასახადი უმცირდებათ 70 %-ით:

ა) იმ ბუნებათმოსარგებლეებს, რომლებიც ეწევიან ბუნებრივი რესურსების მოპოვებასთან დაკავშირებულ სამეცნიერო და კულტურულ-საგანმანათლებლო საქმიანობას;

ბ) აღდგენილი (კვლავწარმოებული) რესურსების მოცულობის (რაოდენობის) ფარგლებში იმ ბუნებათმოსარგებლეებს, რომლებიც საკუთარი სახსრებით ახორციელებენ ბუნებრივი რესურსების აღდგენა-კვლავწარმოებას.


მუხლი 5. გადასახადის გამოანგარიშებისა და გადახდის წესი

1. ბუნებრივი რესურსებით საგებლობისათვის გადასახადი გამოიანგარიშება გარემოდან ამოღებული (მოპოვებული) კონკრეტული ბუნებრივი რესურსის მოცულობის (რაოდენობის) (გარდა სასარგებლო წიაღისეულისა და მოვლის, დაცვის და აღდგენითი სამუშაოების ჩატარების დროს ტყის მერქნული რესურსებისა და სოჭის გირჩებისა) საბაზრო ფასზე და გადასახადის განაკვეთზე გამრავლებისა და 100-ზე გაყოფის გზით. 

2. მოპოვებულ სასარგებლო წიაღისეულზე გადასახადი იანგარიშება მოპოვებული სასარგებლო წიაღისეულის მოცულობის (რაოდენობის) ფასზე და გადასახადის განაკვეთზე გამრავლების გზით.
3. მოვლის, დაცვის და აღდგენითი სამუშაოების ჩატარების დროს ტყის მერქნული რესურსებისა და სოჭის გირჩების მოპოვებისას გადასახადი იანგარიშება მოპოვებული და მიწოდებული ბუნებრივი რესურსების მოცულობის (რაოდენობის) საბაზრო ფასზე და გადასახადის განაკვეთზე გამრავლებისა და 100-ზე გაყოფის გზით.
4. ბუნებრივი რესურსებით სარგებლობისათვის გადასახადი გადამხდელების მიერ გადაიხდება საანგარიშო თვის მომდევნო თვის 15 რიცხვამდე. სოფლის მეურნეობაში გამოყენებული წყლის რესურსების გადასახადი გადაიხდება შესაბამისი წლის 1 დეკემბრამდე. ამავე ვადაში გადასახადის გადამხდელები* თავიანთი ადგილსამყოფლის მიხედვით საგადასახადო ორგანოებს წარუდგენენ გადასახადის გაანგარიშებებს მოცემული ინსტრუქციის №1 დანართი ფორმით. გადამფრენ ფრინველებზე ნადირობისათვის გადასახადი გადაიხდება ერთჯერადი სახელობითი ლიცენზიის მიღებამდე, რის შესახებაც გადამხდელები წარუდგენენ საგადასახადო ინსპექციის მიერ გაცემულ ცნობას ლიცენზიის გამცემ ორგანოს.

5. საწარმოთა ბიუჯეტთან ანგარიშსწორება ბუღალტრულ აღრიცხვაში აისახება 68 საბალანსო ანგარიშზე „ანგარიშსწორება ბიუჯეტთან” ცალკე შესაბამის სუბანგარიშზე. დადგენილი წესით გამოანგარიშებული გადასახადის თანხა აისახება 68 ანგარიშის კრედიტში დანახარჯებთან ამსახველ შესაბამის ანგარიშებთან კორესპონდენციით, ხოლო გადასახადის ბიუჯეტში გადარიცხვა – 68 ანგარიშის დებეტით ფულადი საშუალებების ამსახველ ანგარიშებთან კორესპონდენციით.

 6. ბუნებრივი რესურსებით სარგებლობის გადასახადის თანხების კონკრეტულ ბიუჯეტში ჩარიცხვის წესი განისაზღვრება „საბიუჯეტო სისტემისა და საბიუჯეტო უფლებამოსილებათა შესახებ” და „სახელმწიფო გადასახადებიდან აფხაზეთისა და აჭარის ავტონომიური რესპუბლიკებისა და საქართველოს სხვა ტერიტორიული ერთეულების ბიუჯეტებში ანარიცხების გრძელვადიანი ეკონომიკური ნორმატივების შესახებ” საქართველოს კანონების მიხედვით.


მუხლი 6. გადასახადის გადამხდელთა პასუხისმგებლობა და საგადასახადო ორგანოების მიერ კონტროლის დაწესება

1. პასუხისმგებლობა ბუნებრივი რესურსებით სარგებლობისათვის გადასახადის არასწორად გამოანგარიშებისათვის, ბიუჯეტში დროულად გადაუხდელობისა და საგადასახადო ორგანოებში დეკლარაციების დადგენილ ვადებში წარუდგენლობისათვის ეკისრებათ გადასახადის გადამხდელებს და მათ თანამდებობის პირებს მოქმედი კანონმდებლობის მიხედვით.

2. საგადასახადო ორგანოებს ევალებათ კონტროლი საგადასახადო კანონმდებლობის გამოყენებაზე საგადასახადო კოდექსის მიხედვით.

3. საგადასახადო კოდექსით გათვალისწინებული მოთხოვნების შეუსრულებლობის შემთხვევაში პირის მიმართ გამოიყენება კოდექსის 252-254 მუხლებით გათვალისწინებული ფინანსური სანქციები.

------------------------

* გაანგარიშებას არ ადგენენ ის გადამხდელები, რომლებიც ახორციელებენ გარემოდან გადამფრენი ფრინველების ამოღებას

  დანართი №1

	გარემოდან

ამოღებული

(მოპოვებული

ბუნებრივი

რესურსის

ძირითადი

სახეობებისა (ჯგუფებისა) და

კონკრეტულ სახეობათა დასახელების

ჩათვლით)

ბუნებრივი

რესურსების

დასახელება
	ზომის ერთეუ 
ლი
	ფაქტობრი ვად გარემოდან ამოღებული (მოპოვე ბული) ბუნებრივი რესურსების მოცულობა (რაოდენობა)
	მოცულობა (რაოდენ

ობა),რომ

ელიც არ
ექვემდე-

ბარება დაბეგვრას
	დაბეგვრას დაქვემდება-

რებული ბუნებრივი რესურსების მოცულობა (რაოდენობა) (სვტ.10-სვტ.

11)
	ბუნებრივი რესურსუბის ერთეულზე საბაზრო ფასი
(ან ფასი)
	ბუნებრივი რესურსების მოპოვებული მოცულობის საბაზრო ფასი
(ან ფასი) (სვტ.12X სვტ.13)
	გადასა 
ხადის განაკვეთი (%)
	გადასა ხადის თანხა (სვტ.14

Xსვტ.

15)

:100

	17
	ჯამი
	


	ვადასტურებ, რომ გაანგარიშებაში მოცემული ინფორმაცია სწორია და სრული, მთლიანად ასახავს ბუნებრივი რესურსებით სარგებლობისათვის გადასახადის გაანგარიშების მონაცემებს ამ საგადასახადო პერიოდისათვის.

 ხელმოწერა __________________ თარიღი _______________________

 რიცხვი, თვე, წელი




------------------------

* გარდა გადამხდელებისა, რომლებიც ახორციელებენ გარემოდან გადამფრენი ფრინველების ამოღებას.
	საგადასახადო ინსპექციის აღნიშვნა

 1. კამერალური შემოწმების შედეგად შეტანილია შემდეგი შესწორებები

 __________________________________________________________________________

 __________________________________________________________________________

 „____“ ______________________ 199 წ 
 შემოწმების თარიღი (ხელმოწერა)

 2. ამ გაანგარიშებით გადამხდელის პირადი ანგარიშის ბარათზე დარიცხულია გადასახდელად

 __________________________________________________________________________

 __________________________________________________________________________

 „____“ ______________________ 199 -----------წ. 
 გატარების თარიღი (ხელმოწერა)


 დანართი №2

[image: image2.jpg]oF bygsmibsbim alhlzigns
ey fighyibylnm amsbibinsb grosgrmyegtie
assbaskaidyds
gosiaN [Py —
1 o5 e FEpI—y
L1 1 3ed3033360agel
2] sslabysgis (og60m g0 o) ER I Y —
[
Il Il il
4 33650 Wby Bl Labyerm (gotiog6o Jaie) |5 g agd oo NACE
6| dladaton fgbs Gudyee jucup Gaoko s
i Y
[ FRCRRRSE R Ea——— 1)9fe





	გარემოდან

ამოღებული

(მოპოვებული

ბუნებრივი
რესურსის ძირითადი

სახეობებისა (ჯგუფებისა)

დაკონკრეტულ

სახეობათა

დასახელების ჩათვლით) ბუნებრივი

რესურსების

დასახელება
	ზომის ერთეული
	ფაქტობრივად გარემოდან ამოღებული (მოპოვებული) ბუნებრივი რესურსების მოცულობა (რაოდენობა)
	მოცულობა (რაოდე ნობა), რომ

ელიც არ ექვემდება

რება დაბე 
გვრას
	დაბეგვრას დაქვემდება 
რებული ბუნებრივი რესურსების მოცულობა (რაოდენობა) (სვტ.10-

სვტ.11)
	ბუნებ რივი რესურ სების ერთეუ 
ლზე საბაზრო ფასი (ან ფასი)
	ბუნებ 
რივი რესურსე ბის მოპოვე ბული მოცუ 
ლობის საბაზრო ფასი (ან ფასი) (სვტ.12X სვტ.13)
	გადასა ხადის განაკვე 
თი%
	გადასახა დის თანხა (სვტ.14X

სვტ.15)

:100

